არასტაბილურ საცხოვრისის პრობლემასთან ბრძოლის სტრატეგიის შესაძლო პრიორიტეტები
ლიტერატურის მიმოხილვის, მონაცემების ანალიზისა და კონსულტაციების საფუძველზე, რაც საბოლოოდ აისახა არებული საბაზისო სცენარის დოკუმენტში, განისაზღვრა რამდენიმე შესაძლო პრიორიტეტი, რომლებიც შემდგომში შესაძლებელია გაერთიანდეს არსტაბილური საცხოვრისის პრობლემასთან ბრძოლის სტრატეგიასთან და, უფრო მეტიც,  ისინი შესაძლოა არსებული სტატეგიის საყრდენადაც იქცნენ. არსებული პრიორიტეტები სათითაოდ განიხილება ქვემოთ მოყვანილ ნაწილში, თუმცა მანამდე საჭიროა ეფექტური სტრატეგიის შემუშავებისა და დანერგვისთვის აუცილებელი ზოგადი წინაპირობების განხილვაც.
ზოგადი წინაპირობები
უფრო მეტად სრულფასოვანი, სტანდარტიზებული და უკეთესი ხარისხის მონაცემების შეგროვება, რათა რაოდენობრივად უკეთ განისაზღვროს და შეფასდეს არსებული ფენომენი.
იდეალურ სიტუაციაში მონაცემები რეგულარულად (სულ მცირე წელიწადში ერთხელ) უნდა შეგროვდეს ყველა მუნიციპალიტეტში საერთო მეთოდოლოგიისა და კვლევის საერთო ინსტრუმენტის გამოყენებით. კვლევის ინსტრუმენტი შესაძლოა შემუშავდეს სტატისტიკის ეროვნული სამსახურის  მხარდაჭერით. მონაცემების შემგროვებლები უნდა გადამზადნენ და უნდა მიჰყვნენ სტანდარტიზებულ პროცედურებს.
ქვეყნის მასშტაბით უსახლკარობის, სახლის არმქონეობისა და ზოგადად არასტაბილური საცხოვრისის კატეგორიებისთვის საერთო დეფინიციების შემუშავება.
სამუშაო ჯგუფი რეკომენდაციას უწევს უსახლკარობისა და საცხოვრისიდაან გამორიცხვის ევროპული ტიპოლოგიით შემოთავაზებული განმარტებების შემოღებას საქართველოში. ეს განმარტებები უნდა გამოიყენოს არასტაბილური საცხოვრისის პრობლემასთან ბრძოლის სტრატეგიის შემუშავებისა და განხორციელების პროცესში ჩართულმა ყველა  პირმა ადგილობრივ და ცენტრალურ დონეზე.
გადაწყდეს ისეთი სქემის შემუშავება, რომელშიც პრევენციული და ქმედითი ღონისძიებების განხორციელების პასუხისმგებლობები ნათლად არის გაწერილი და განხორციელებისთვის საჭირო რესურსებითაც არის უზრუნველყოფილი.
ყველა თანხმდება იმაზე, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ გადამწყვეტი როლი უნდა შეასრულოს არასტაბილური საცხოვრისის პრობლემის გადაჭრის სტრატეგიის შემუშავებაში, რაც მოიცავს მის ჩართულობას ეროვნული სტრატეგიის შემუშავებასა და დანერგვაში და ამასთან ერთად ყველა პასუხისმგებელი პირის კოორდინირების უზრუნველყოფას. სამინისტრომ ასევე ერთმანეთთან შესაბამისობაში უნდა მოიყვანოს თვითმმართველობებისა და საერთო ეროვნული სტრატეგიები. სტრატეგიის განხორციელებას რაც შეეხება, ადგილობრივ დონეზე, მუნიციპალიტეტების მთავრობებმა უნდა აიღონ ამ შემთხვევაში პასუხისმგებლობა. თუმცა ეს ყოველივე ნათლად უნდა იყოს განსაზღვრული. გარდა ამისა, აუცილებელია  განაწილებული დავალებები თავსებადი იყოს  ხელმისაწვდომ რესურსებთან.

პრიორიტეტი 1: სამუდამოდ მოგვარდეს უსახლკარობის პრობლემა ქვეყანაში, საცხოვრისის არმქონის პრობლემის წინაშე მდგომ ყველა ჯგუფს ჰქონდეს შესაბამის საცხოვრისზე წვდომა 
არასტაბილური საცხოვრისის პრობლემის კვლევის პროცესში ეს ერთ-ერთ ყველაზე მნიშვნელოვან პრიორიტეტად გამოვლინდა. ამ პრიორიტეტის ხელშეწყობა მოითხოვს, ზემოთ ხსენებულ წინაპირობებთან ერთად, საცხოვრისის პრობლემის გამოყოფას სხვა პრობლემებისგან (მაგალითისთვის ოჯახური ძალადობა, წამალ და ალკოჰოლ დამოკიდებულება ა.შ). აუცილებელია, ყველა უსახლკაროს მდომარეობა იქნეს მხედველობაში მიღებული და მისი საჭიროებები დაკმაყოფილდეს უსახლკარობის გამომწვევი მიზეზებისგან დამოუკიდებლად.
პრიორიტეტი 2: სამუდამოდ მოგვარდეს გამოუსადეგარი საცხოვრისის პრობლემა, განსაკუთრებით იმ სახლებისთვის, რომლებიც დანგრევის რისკის ქვეშაა
ეს არის მეორე ყველაზე მნიშვნელოვანი პრიორიტეტი არასტაბილური საცხოვრისის კვლევიდან გამომდინარე. ამ პრიორიტეტის ხელშეწყობა მოითხოვს ზემოთ ხსენებულ წინაპირობებთან ერთად:
· სისტემის შემუშავებას, რომელიც სრულფასოვნად შეამოწმებს არსებული საბინაო ფონდის მდგომარეობას;
· რეაბილიტაციისა და  უსაფრთხო გარემოში გადაყვანისთვის, რეაბილიტაციის შეუძლებლობის შემთხვევაში, საჭირო ადეკვატური რესურსებით უზრუნველყოფა.
პრიორიტეტი 3: სამუდამოდ მოგვარდეს უსახლკარობისა და სახლის არქონის პრობლემა საქართველოში, კერძოდ ყველა ჯგუფსუნდა ფქონდეს წვდომა მისაღებ საცხოვრისზე
ეს პრიორიტეტი დასახელდა მესამე პრიორიტეტად, პირველი და მეორე პრიორიტეტის შემდგომ. ის უფრო ზოგადია, რადგან ის ახლა განიხილავს სახლის არქონის პრობლემას უსახლკარობასთან ერთად. ამ პრიორიტეტის განხორციელება მოითხოვს, ზოგად ღონისძიებებთან ერთად, როგორც უსახლკარობის პრობლემის შემთხვევაში იყო ნახსენები, საცხოვრისის პრობლემის გამოყოფას სხვა პრობლემებისგან ( მაგალითისთვის, ოჯახური ძალადობა, წამალ და ალკოჰოლ დამოკიდებულება). აუცილებელია ყველა სახლის არმქონე იქნეს მხედველობაში მიღებული, პრობლემის გამოწვევის მიზეზებისგან დამოუკიდებლად.
პრიორიტეტი 4: მუდმივად მოგვარდეს არასტაბილური საცხოვრისის ზოგადი პრობლემა ქვეყანაში ( განსაკუთრებით უსახლკარობის), ყველა ინდივიდს ხელი უნდა მიუწვდებოდეს სტაბილურ და მისაღებ საცხოვრისზე.
ეს არის პრიორიტეტების ყველაზე ფართო განმარტება აქამდე იდენტიფიცირებულ პრიორიტეტებს შორის. მათი მოგვარება მოითხოვს ყველა აქამდე ხსენებული ნაბიჯების გადადგმას:
ზოგადი ნაბიჯები;
პრიორიტეტი 1-ის ნაბიჯები;
პრიორიტეტი 2-ის ნაბიჯები;
პრიორიტეტი 3-ის ნაბიჯები.



არასტაბილური საცხოვრისის პრობლემასთან ბრძოლის სტრატეგიის შესაძლო ალტერნატივები
საქართველოში არასტაბილური საცხოვრისის პრობლემის აღმოსაფხვრელად შესამუშავებელი სტრატეგიისთვის პოლიტიკის ალტერნატივების განსაზღვრის პროცესში სამუშაო ჯგუფის მიერ გამოიკვეთა რამდენიმე მნიშვნელოვანი ასპქეტი.
ინსტიტუციური მოწყობა
იქიდან გამომდინარე, რომ დარგის ინსტიტუციური მოწყობა აღმოჩნდა საკმაოდ მნიშვნელოვანი პრობლემა, სამუშაო ჯგუფმა უნდა განიხილოს რამდენიმე შესაძლო ალტერნატივა. მათ შორის იდენტიფიცირდა ძირითადი ალტერნატივები:
· საჯარო (ცენტრალიზებული): სისტემა იმგვარად არის მოწყობილი, რომ დარგის განვითარება და მართვა უნდა მოხდეს ცენტრალიზებულად; ამ მოდელში საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტრო განსაზღვრავს სტრატეგიის ძირითად ელემენტებს, და მას აქვს პირდაპირი კონტროლი პოლიტიკის დიზაინსა და განხორციელებაზე. თუმცა, არსებული სიტუაციის გათვალისწინებით, ამ ალტერნატივის განხორციელება ამ ეტაპზე არ არის შესაძლებელი, რადგან ინსტიტუციური მოწყობა უკვე მიმართულია დეცენტრალიზაციისკენ.
· საჯარო (სრულად დეცენტრალიზებული): ეს სისტემა ადგილობრივ თვითმმართველობებს მისცემს სრულ დამოუკიდებლობასა და ავტონომიას ცენტრალური ხელისუფლებისგან. მაგრამ, ამ ალტერნატივის განხორციელებაც ნაწილობრივ არ არის შესაძლებელი, რადგან ცენტრალური ხელისუფლების სრული ჩარევის გარეშე რთულია უზრუნველყოფილ იქნეს ქმედებებს შორის სრული კოორდინაცია და თანმიმდევრულობა.
· საჯარო (ნახევრად დეცენტრალიზებული): ამ მიდგომის გამოყენებისას MoLSHA-ს როლი იქნება კოორდინაცია და მონიტორინგი, ხოლო პოლიტიკის პრაქტიკული განხორციელება იქნება ადგილობრივი თვითმმართველობების პრეროგატივა.
· [bookmark: _GoBack]შერეული (საჯარო პლუს კერძო, ნახევრად დეცენტრალიზებული): ასეთი მოწყობა მსგავსია ნახევრად დეცენტრალიზებული საჯარო მოწყობისა, თუმცა ამ შემთხვევაში კერძო სექტორის (როგორიც არის არასამთავრობო ორგანიზაცები) პასუხისმგებლობა ეფექტურად იქნება კომბინირებული და განსაზღვრული სტრატეგიული მიზნების მიღწევაში.
მიდგომა
სტრატეგიული მიდგომა შესაძლოა ფოკუსირებული იყოს როგორ წარსულსა და აწმყოზე, ასევე მომავალზე, ან ორივეზე ერთდროულად.
პირველ შემთხვევაში, სტრატეგია ძირითადად ფოკუსირებული იქნება რეტროსპექტიულ/ მაკორექტირებელ ქმედებებზე, იმის გააანალიზებაზე, თუ რა არის ახლანდელი მდგომარეობა და  ძირითადად შესაბმისი ჯგუფების საჭიროებეზე იქნება მორგებული (მაგალითად უსახლკაროები).
მეორე შემთხვევაში,  სტრატეგია ძირითადად ფოკუსირებული იქნება წინასწრ/პრევენციულ ქმედებებზე, და ყურადღება გამახვილდება იმ ინდივიდებზე, რომლებიც არიან უსახლკაროდ ან სახლის არმქონედ დარჩენის საფრთხის ქვეშ.
ერთდროულად ორივე, პრევენციული და მაკორექტირებელი მიდგომების გამოყენება საშუალებას მოგვცემს მივაღწიოთ ორივე სტრატეგიულ მიზანს ერთდროულად. სავარაუდოა, რომ ეს მიდგომა მოითხოვს მნიშვნელოვნად უფრო მეტ რესურსებს, მაგრამ ამავდროულად ეს გულისხმობს უკეთეს და უფრო სისტემურ მიდგომას პრობლემის მიმართ.
 კონკრეტული ქმედებები
როდესაც ხდება კონკრეტული ალტერნატივების განსაზღვრა იმისთვის რომ  შესრულდეს ზემოთ აღნიშნული ერთი ან რამდენიმე პრიორიტეტი, არჩეული ინსტიტუციური მოწყობისა და მიდგომის გათვალისწინებით, სამუშაო ჯგუფმა შესაძლოა გაითვალისწინოს ზოგიერთი კონკრეტული ქმედება ჩამოთვლილთაგან:
· საცხოვრისის სტარტეგიის შემუშავება, რომელშიც ზუსტად იქნება განსაზღვრული პასუხისმგებლობები და ის ინსტიტუციები რომლებიც პასუხისმგებელნი არიან სათანადო რესურსების მიწოდებაზე, როგორც ცეტრალურ ასევე ადგილობრივ დონეზე შემდეგი მიზნებისთვის:
· მაღალი ხარისხის მონაცემების შეგროვების პროცედურები (მონაცემთა შეგროვების დეცენტრალიზაცია საერთო სტანდარტების შესაბამისად);
· ცენტრალურ და ადგილობრივ დონეებზე სტარეგიების განსაზღვრა და განხორციელება, რომელიც მიმართული იქნება არასტაბილური საცხოვრისის პრობლემის აღმოფხვრისკენ.
· პასუხისმგებელი სამინისტროს დაქვემდებარებაში სპეციალიზებული ერთეულის შექმნა, რომელიც პასუხისმგებელი იქნება საცხოვრისის საკითხებზე და ასევე საცხოვრისის ეროვნული სტრატეგიის განხორციელებასა და სტრატეგიის განხორციელების კოორდინირებაზე როგორც ცენტრალურ, ასევე ადგილობრივ დონეზე. 
· მუნიციპალური მხარდამჭერი ცენტრების ქსელის განვითარება (შესაძლოა ეს იყოს არასამთავრობო ორგანიზაციები) და ეროვნულ დონეზე მათი ერთიანი რეგისტრი, ვინც არასტაბილური საცხოვრისის პრობლემის წინაშე დგანან. 
· პირდაპირი საკონტაქტო ხაზების განვითარება საცხოვრისის ცენტრებსა და სხვა ინსტიტუციურ აქტორებს შორის, რომლებიც ზრუნავენ საზოგადოების მოწყვალდ ჯგუფებზე. ეს საჭიროა კოორდინირებული მიდგომის უზრუნველსაყოფად.
· უფლებამოსილი ორგანოს/სერვისის (შესაძლოა ეს იყოს არასამთავრობო ორგანიზაცია) ჩამოყალიბება, რომელიც პასუხისმგებელი იქნება არსებული საბონაო ფონდის მონიტორინგსა და უსაფრთხოების ხარისხის შეფასებაზე, შესთავაზებს მაკორექტირებელ ქმედებებს, და როდესაც კორექტირება შეუძლებელია გააქტიურებს სხვა მხარდამჭერ ცენტებს. 

